
GOUVÈNÈ CUOMO ANONSE ACHÈVMAN PWOJÈ ENFRASTRIKTI $11.3 MILYON 

THRUWAY NAN LWÈS NEW YORK 
 

Nouvo vyadik ak amelyorasyon wout te fini atan ak sou bidjè 

 
Gouvènè Andrew M. Cuomo jodia te anonse achèvman yon gwo pwojè kontriksyon 
Thruway Authority nan Cheektowaga. Pwojè vyadik $11.3 milyon Cleveland Drive gen 
ladan plizyè renovasyon ki pral soulaje konjesyon epi amelyore trafik nan youn nan 
twonson ki pi frekante nan Thruway Eta New York (I-90). Gade yon foto la.  
 
“Nouvo konstriksyon sa ap diminye trafik ak konjesyon sou youn nan pati ki pi frekante 
nan Thruway a e lap amelyore eksperyans pou plizyè milye rezidan nan lwès New York 
ki depann sou pati enpòtan sa nan sistèm transpòtasyon rejyon an,” Gouvènè Cuomo 
te deklare. “Achèvman pwojè sa, ki te fini atan e sou bidjè, se yon lòt egzanp sou 
angajman administrasyon sa pou envesti ak amelyore enfrastrikti nan Eta New York.”  
 
Anplis pou ranplase vyadik la, travay la te gen ladan reyaliman Cleveland Drive sou 
ranp I-90 nan direksyon lwès ak yon liy ekstansyon nan I-290 nan direksyon lès pou NY 
Route 33 nan efò pou soulaje plis enkyetid trafik. Konsepsyon nouvo vyadik la ap kreye 
tou akotman wout ki pi laj men ki pa egzije yon sipò pilye santral. 
 
“Pwojè sa ap fini atan ak sou bidjè e amelyorasyon ki te fèt yo ap pèmèt sikilasyon trafik 
la fèt pi byen grasa yon zòn ki rekoni depi lontan pou konjesyon ak reta,” te deklare 
Direktè Egzekitif Thruway Authority Robert E. Megna. “Sekirite ak fyabilite wout nou 
yo se pi gwo priyorite nou, e travay ki te fèt isit la montre angajman nou pou otomobilis 
nou yo.” 
 
Twonson sa nan I-90 toupre sòti 50 (Niagara Falls-I-290) se youn nan seksyon ki pi 
vyawaje nan Thruway a avèk plis pase 145,000 otomobil kap pase nan rejyon an sou 
yon baz chak jou. Akoz de gwo volim trafik pasaje ak yon kantite ensidan istorik nan 
rejyon sa, yo te ajoute tou de sit ankèt aksidan sikilasyon nan kad pwojè sa pou bay yon 
zòn akote pou chofè yo. 
 
Ansanm avèk amelyorasyon yo sou wout ak vyadik la, yo te devlope yon konsepsyon 
peyizaj konplè ki te enkli yon varyete pyebwa, revètman ki kouvri sòl ak dig pou kreye 

yon “tanpon vizyèl” pou rezidan toupre yo. 
 
Senatè Tim Kennedy te deklare, “ Thruway Authority te yon fwa ankò demontre 
angajman l nan Lwès New York, ansanm avèk angajman l pou amelyore enfrastrikti 
transpòtasyon nou an. Pwojè $11.3 milyon sa te lakoz nan yon vyadik Cleveland Drive 
ki pi ansekirite, yon Thruway ki pi efikas, ak enplemantasyon dig ansanm avèk lòt 
amenajman peyizaj kap benefisye rezidan lokal yo. Mwen aplodi Thruway Authority 
ansanm avèk Gouvènè Cuomo paske li te tcheke pwojè sa jiska achèvman l, e mwen 
konnen ke chofè lokal yo ap apresye amelyorasyon sa yo egalman.” 
 
Sipèvizè Cheektowaga Mary F. Holtz te deklare, “Nouvo vyadik Cleveland Drive 
apresye grandman aparans vizyèl pou rezidan yo nan katye a pandan lap amelyore 
sekirite ak sikilasyon pou chofè yo sou Thruway a. Sa se yon pwojè ki te nesesè anpil e 
nou kontant paske New York State Thruway Authority te kenbe achèvman l ki te 
pwograme atan anvan move tan frape.” 
 
Majistra Vilaj Williamsville Brian J. Kulpa te deklare, “Vilaj Williamsville kontan anpil 
avèk travay ki gen rapò avèk entèchanj Cleveland Drive. Cold Springs merite anpil kredi 
pou fason rapid kote konstriksyon an te tonbe anplas, e lidèchip aktyèl Thruway 
Authority a merite kredi paske li te rekonèt gwo bezwen pou kominote avwazinan yo epi 
enplemante chanjman ki enpòtan. Volim deplasman sou Thruway a enpòtan pou vilaj la 
e lap kontinye travay avèk patnè nou yo nan Thruway Authority pou kreye valè pou 
kominote nou an epi fè vilaj la vin pi akeyan pou pyeton.” 

